
Source :
    Premier Livre des Chansons a quatre parties -
    Antwerp : Tielman Susato, 1543.

Je ne fais riens que plaindre et souspirer,
Regrettant plus ce que moins puis avoir,
Et sens mon mal chascung jour empirer,
En voiant moins ce que plus je veulx voir :
Veoir samble peu a qui s’en peult pourveoir,
Mais j’ay cognu par vray’ experience
Que quant on faict en amour son debvoir
Il n’est ennuy que l’ennuy d’une absence.

